
Heiti verkefnis /Efni fundar: <INSPIRE - Ýmis stjórnsýsla>
Málsnúmer verkefnis : <V201105033>
Dagsetning fundar, tími og staður:  8. nóvember 2012 kl. 10:00 hjá Veðurstofu Íslands
Þátttakendur: Stefán Thors Skipulagsstofnun, Lúðvík Eckardt Gústafsson (Samband íslenskra Sveitarfélag), Guðni Jóhannesson og Þorvaldur Bragason Orkustofnun, Tryggvi Már Ingvarsson (Þjóðskrá Íslands), Gunnar Linnet (Vegagerðinni), Lovísa Ásbjörnsdóttir (Náttúrufræðistofnun Íslands), Ingvar Kristinsson (Veðurstofunni), Guðmundur Guðmundsson (Byggðastofnun), Magnús Guðmundsson og Eydís Líndal Finnbogadóttir (Landmælingar Íslands), Ólof Ýrr Atladóttir (Ferðamálastofa).
Fundarritarar: Magnús Guðmundsson
Næsti fundur:  14. mars 2013 kl. 10:00 hjá Orkustofnun
Í upphafi fundar bauð Magnús (sem var fundarstjóri) fundarmenn velkomna á fundinn. Sagðist hann hafa fengið tilkynningar um forföll frá Birni Karlssyni forstjóra Mannvirkjastofnunar og Sveini og Fjólu frá Landgræðslu ríkisins. Aðrir hafa ekki boðað forföll. Einnig þakkaði Magnús Ingvari á Veðurstofunni fyrir að hýsa þennan fund og bað Ingvar að skila góðri kveðju til Árna Snorrasonar forstjóra Veðurstofunnar. 
1. Fundargerð síðasta fundar. Fundarstjóri rifjaði upp fundargerð síðasta fundar sem var haldinn 10. maí 2012 hjá Náttúrufræðistofnun. 
2. Kynning á helstu niðurstöðum könnunar meðal ríkisstofnana sem Alta ehf. vann fyrir LMÍ síðastliðið sumar (LMÍ). Eydís kynnt helstu niðurstöður könnunar sem unnin var meðal 40 ríkisstofnana. Könnunin var framkvæmd af fyrirtækinu Alta ehf. Helstu niðurstöður könnunarinnar fylgja með þessari fundargerð á pdf formi.

3. Helstu verkefni framundan varðandi innleiðingu grunngerðar landupplýsinga á Íslandi (LMÍ): Eydís kynnti helstu verkefni sem framundan eru varðandi vinnu við að innleiða lög um grunngerð fyrir stafrænar landupplýsingar. 
4. Samningar um afnot að gögnum. Ingvar ræddi hvort ekki væri þörf á að samræma samninga um afnot af landupplýsingum, þessi samningar þurfa að fjalla um réttindi notenda. Greinilega þörf á að samræma vinnubrögð á þessu sviði. 
Gunnar Linnet sagði frá því að það hafi verið vinnufundur hjá innanríkisráðuneytinu þar sem þessi mál voru rædd í tengslum við stefnumótun vegna verkefnisins „Upplýsingasamfélagið“. Gunnar ræddi „skynvæddar samgöngur“ sem snýst um að hámarka afkastagetu samgöngukerfisins á hverjum tíma. Þetta er alveg nýtt hugtak sem þarf að taka tillit til. 
Ólof Ýrr ræddi mun á gögnum/upplýsingar annars vegar og gagnagrunnum hinsvegar. Einnig rætt um að gögn geti verið lokuð í ákveðinn tíma áður en þau verða gerð opinber. 

· Ákveðið að fulltrúar LMÍ, Þjóðskrá og Veðurstofunna, Vegagerðarinnar og Náttúrufræðistofnunar sendi sína afnotasamninga á þennan hóp. 
· Eydís hafi samband við Guðbjörgu Sigurðardóttir hjá Upplýsingasamfélaginu til að ræða þann möguleika að taka málið á dagskrá í stefnumótun vegna „Upplýsingasamfélagið“.
· Magnús taki málið upp í samræmingarnefnd um grunngerð landupplýsinga sem einn af þeim þáttum sem þarf að taka tillit til við stefnumótun í málaflokknum. 
5. Kynning á nýrri reglugerð sem tengist lögum um grunngerð landupplýsinga (Umhverfis- og auðlindaráðuneyti): Magnús kynnti stuttlega drög að reglugerð sem þarf að setja fljótlega í tengslum við lög um grunngerð stafrænna landupplýsinga. Í reglugerðinni er fyrst og fremst verið að lýsa þeim gögnum og gagnaþemum sem heyra undir lögin skv. INSPIRE tilskipuninni. Reglugerðin verður send út með fundargerð þessa fundar og geta fundarmenn komið athugasemdum á framfæri við Kjartan í umhverfisráðuneytinu en það þarf að vera sem allra fyrst þar sem stutt er í útgáfu reglugerðarinnar.
6. Staða hjá einstökum stofnunum/samtökum: 
Samræmingarnefnd um grunngerð landupplýsinga: Magnús sagði frá því sem er að gerast í samræmingarnefnd um grunngerð landupplýsinga en þar var fyrsti „alvöru“ vinnufundurinn síðastliðinn þriðjudag. Í framhaldi þessa var m.a. rætt um gagnasett sem vantar s.s. strandlína. Stórstraumsfjara er tengd þessu en hún er ekki til og mjög brýnt að taka á því máli. 
Byggðastofnun: Guðmundur sagði frá því að á Byggðastofnun væri verið að vinna að skiptingu landupplýsinga í landshluta í tengslum við Sóknaráætlun landshluta. Sagði frá því að búið væri að festa kaup á landupplýsingakerfi hjá Byggðastofnun. 
Vegagerðin. Hjá Vegagerðinni hefur verið mikið unnið að því að skilgreina hugtök því að mismunandi skilningur er á þessu. Hafa lagt mikla áherslu á aðgengi að gögnum og vilja tryggja sem allra best aðgengi að þeim. Einnig mikið verið að skoða tímafaktorinn og ýmsi fleiri atriði. 
Veðurstofan. Ingvar sagði frá því að mikið væri fjallað um landupplýsingar og lýsigögn hjá Veðurstofunni og þar er góður skilningur á mikilvægi þessara mála og þar væru settar kröfur um þessi mál þegar ný verkefni komast á dagskrá. 
Náttúrufræðistofnun.  Lovísa sagði frá því að nú væri verið að taka upp tölvukerfi og að skipuleggja gögnin sem eru meira og minna tengd landupplýsingum. Þetta hefur mikil áhrif á hvernig vinnan er unnin og þurfa ýmsir sérfræðingar að aðlagast því. 
Þjóðskrá Íslands. Tryggvi ræddi um eignamörk landeigna. Sagði að þar væri verið að þróa nýja fasteignaskrá með nýrri hugsun og nýrri nálgun. Tryggvi sagði frá því að Þjóskrá muni fyrst og fremst leggja til skipulag og verkfæri til að taka við gögnum t.d. frá sveitarfélögum en ekki að útbúa eða afla gagna sjálf. Einnig sagði Tryggvi frá stefnuyfirlýsingu innanríkisráðuneytisins á þessu sviði. Tryggvi mun senda þessa stefnumörkun til hópsins. Tryggvi sagði að stöðugt væri unnið að því að bæta og uppfæra skrár Þjóðskrár. 
Samband íslenskra sveitarfélaga.  Lúðvik ræddi um að Sambandið hafi ekki verið með í þeirri könnun sem kynnt var á þessum fundi en hún náði aðeins til 40 ríkisstofnana. Hann sagði frá því að mikið væri til af gögnum og að sérstök deild væri að sjá um þessi mál hjá Sambandi íslenskra sveitarfélaga m.a. í samstarfi við Hagstofuna. Ákveðið að fundarritari senda „krækju“ á könnun sem gerð var meðal sveitarfélaga árið 2009 með þessari fundargerð.
Skipulagsstofnun. Stefán sagði frá því að þeim mun meira sem þessi mál eru rædd því augljósara er að veruleg þörf er á úrbótum (talaði um fjaðurpennastig). Sagði frá því að Skipulagssjóður væri að styrka verkefnið „Innleiðing Stafræns Skipulags“ þar sem er m.a. fjallað um gagnahögun og innleiðingu. Það er að verða til skýrsla um þetta verknefni og fljótlega verður sett reglugerð um þetta atriði. Í reglugerðinni er gert ráð fyrir því að í janúar 2014 verði búið að skilgreina hvernig sveitarfélögin eiga að skila gögnum í skipulagsgagnagrunn. Stefán mun senda fundarmönnum skýrslu um þetta mál þegar hún er tilbúin sem verður mjög fljótlega.
Orkustofnun. Þorvaldur sagði að öll gögn sem unnin eru fyrir opinbert fé séu opin og aðgengileg öllum hjá Orkustofnun. Enn er eftir að loka ákveðnum lausum endum varðandi gögn sem mögulega eru í eigu annarra s.s. einkaaðila og þar hefur verið auglýst í Lögbirtingablaðinu. Þorvaldur sagði einnig frá vinnu sem snýr að því að uppfylla kröfur um INSPIRE en þar er um að ræða um 15 gagnasett. Þessi vinna hefur m.a. leitt að sér aukið samstarf við aðrar stofnanir þar sem þarf í framhaldinu að ákveða hver ber ábyrgð á gerð og viðhaldi gagna. Þorvaldur sagði frá þvi að Orkustofnun hafi ákveðið að setja á laggirnar sinn eigin lýsigagnagrunn sem verður svo notaður til að yfirfæra upplýsinga í hina opinberu lýsingagnagátt sem LMÍ reka. Stefán Thors lagði áherslu á að gögnin séu vistu og afhent frá þeim sem ber ábyrgð á gögnunum (vatnsverndarþekja). 
Ferðamálastofa. Ólöf sagði frá gagnagrunni um ferðaþjónustuna þar sem málin eru í góðum farvegi. Lokið er „pilot“ verkefni á Suðurlandi og næst þarf að skoða hvernig notendur geta nýtt þessa þjónustu. 
7. Önnur mál: 

a. Næsti fundur hópsins verður hjá Orkustofnun fimmtudaginn 14. mars 2013 kl. 10:00. 
Fleira ekki rætt

Senda með fundargerðinni:

1. Glærur með niðurstöðum könnunar um landupplýsingar meðal 40 stofnana
2. Krækju á Afnotasamning um gögn frá LMÍ
3. Krækju á könnun meðal sveitarfélaga árið 2009

4. Drög að reglugerð í tengslum við lög um grunngerð landupplýsinga

